
Transcription du poeme

TexteOu que je soye haste toy de venir
J’entens au moins se tu veulx subvenir

A ma santé qu'il vault presque deffaicte
Par trop t’aymer en pensée secrette
Seule a toy suis ayes en souvenir.

Fors qu’a te veoir je ne quiers parvenir
Sans craindre riens qui m’en puisse advenir
Incessamment pres de moy te soubhaitte
Ou que je soye.

Le tien tant long paresseux revenir

Ma faict treslayde & maigre devenir
Considerant I'offense que m’as faicte
Mais amour rend ma volunté subgecte
Sans point changer a toy seul me tenir
Ou que je soye.

